
                          Un serie de photos de locationes in le paises nordic 
– e lor historia narrate in alcun lineas in interlingua como inspiration.

# Roskilde, Danmark: In le fundo
del Fiord de Roskilde es situate Ros-
kilde con su famose Cathedral de
Roskilde que es declarate hereditage
mundial per UNESCO. Le cathedral
es le loco ubi es sepelite quasi omne
reges e reginas de Danmark, e illo es
situate in un terreno collinose, assi
que on vide le cathedral de longe
distantia. Roskilde es inter le urbes le
plus ancian in Danmark e le decime
plus grande del pais. Illo es le loca-
tion del Festival de Roskilde con mu-
sica de pop e de rock in le fin de ju-
nio o initio de julio, e le Museo del
Naves del Vikinges – multes de illos
trovate in le fiord. Cata mercuridi e
sabbato il ha un mercato sur le placia
central ante le cathedral e vicin al
ancian casa municipal. 

Questiones

Ha il accesso al mar in Roskilde?

Mentiona tres cosas pro le quales Roskilde es
famose.

Que es si special del Cathedral de Roskilde?

Quanto grande es Roskilde, comparate a altere urbes
in Danmark?

Que occurre cata mercuridi in le centro de Roskilde?


